
GOUVÈNÈ HOCHUL PIBLIYE LÈT BAY SEKRETÈ YELLEN KI MANDE ASISTANS 
IJANS POU LWAYE ADISYONÈL POU ETA NEW YORK  

  
Eta a deja peye oswa angaje plis pase 1.6 milya dola nan finansman ERAP  

  
Gouvènè Kathy Hochul te pibliye yon lèt bay Sekretè Depatman Trezò a Janet Yellen 
pou mande finansman anplis nan Pwogram Asistans Ijans pou Lwaye (Emergency 
Rental Assistance Program, ERAP) pou Eta New York paske anpil Nouyòkè kontinye 
ap lite ak pèman lwaye nan mitan pandemi kontinyèl la.  
  
Tout tèks lèt la okonplè anba la a:  
  
21 septanm 2021  
  
Chè Sekretè Yellen:  
  
Pandan Eta New York ap kontinye rekipere li anba gwo enpak ekonomik pandemi 
COVID-19, dè santèn milye Nouyòkè ap fè fas ak dèt lwaye ki lou epi finalman 
degèpisman potansyèl nan kay yo. Pou ede satisfè bezwen sa a, Pwogram Asistans 
Ijans pou Lwaye (ERAP) se te yon zouti inestimab ki ede deja plis pase 120,000 
Nouyòkè ki elijib ki pa kapab peye lwaye yo. Sepandan, Eta New York ap franchi yon 
etap enpòtan rapidman paske byento Trezò Etazini an pral konplètman angaje oswa 
distribiye tout finansman ERAP resevwa. Etandone ke nou nan moman sa a ki trè 
kritik, mwen ekri ou yon mizajou sou pwogrè rapid nou deja fè ak pwogram nou an ak 
fòmèlman pou mande finansman adisyonèl pou satisfè bezwen lokatè ki gen plis gwo 
dèt lokasyon epi ki ka fè fas ak degèpisman ak enstabilite lojman alontèm san asistans 
federal adisyonèl.  
  
Eta New York te kòmanse aksepte aplikasyon pou ERAP depi premye jen 2021. Depi 
dat sa a, yo te soumèt plis pase 205,000 aplikasyon epi Eta a te angaje ak/oswa peye 
plis pase 1.6 milya dola nan asistans ERAP. Sa gen ladan peman plis pase 517.5 
milyon dola nan non plis pase 40,000 kay.  Baze sou gwo nivo pèfòmans New York, 
epi lè li teni kont de depans administratif ki akseptab, New York prevwa ke li pral 
konplètman angaje tout asistans federal ki disponib nan kòmansman mwa oktòb la. 
Antretan, Eta New York kontinye ap resevwa aplikasyon nan yon to ki plis pase 9,000 
pa semèn. Pou demontre plis angajman Eta New York pou evite yon kriz degèpisman 
potansyèl, Eta a etabli moratwa degèpisman ki pi long nan peyi a epi li bay 250 milyon 
dola nan fon Eta a pou ede pwopriyetè vilnerab yo ak lokatè yo ki pa elijib yo pou 

https://www.governor.ny.gov/sites/default/files/2021-09/ERAP_Funding_Letter.pdf


resevwa asistans Federal ERAP. ]Menm avèk fon Eta adisyonèl sa yo, bezwen New 
York ale odela finansman ki disponib lan, epi yo pral egzije yon alokasyon adisyonèl 
nan finansman federal pou adrese kriz sa a.  
  
Apati 30 septanm 2021, yo mande Trezò a pou reprann nenpòt finansman "eksedantè" 
ki pa te angaje epi pou yo reyafekte yo bay benefisyè ki te angaje omwen 65% nan 
premye tou yo nan finansman asistans ijans pou lwaye a. Pliske New York te deja 
konplètman angaje premye tou asistans ijans pou lwaye li a epi li pral trè byento 
angaje totalite dezyèm tou finansman asistans ijans pou lwaye li a, Eta a te etabli yon 
bezwen demontrab epi li elijib pou resevwa finansman anplis. Alokasyon ERAP Inisyal 
yo te baze sou yon fòmil distribisyon pa abitan epi yo pa te konsidere gwo pousantaj 
New York nan lwayaj kay yo. Mwen mande pou alokasyon fon ERAP yo pran an 
konsiderasyon kantite lokatè ki nan lwayaj nan yon Eta.  
  
Mwen ap tann repons ou nan yon delè ki pi brèf epi mèsi pou konsiderasyon ou.  
  
Kòdyalman,  
  
Kathy Hochul  
Gouvènè  
  
cc: Delegasyon Kongresyonèl New York  

